Rietvlei
Oor jou klipwerf 
tussen die windpompe 
verby die sinkdam 
na die klipkraal 

vind ek steeds my kinderspore 

en die van die voorvaders. 
Die hansdiere

sowel as die mense

is nog dieselfde
dog anders want
tyd het paaie met ons geloop
terwyl bolope toeslik.

Die ritmiese

verrassing van skoonheid

wat skalks betower
eggo uit jou

diep misterie populierbos
oor  golwende graslandskap.
Die toekoms lê
ongebore in jou
onskuldig verberg
in  heerlikheid

van ’n verruklike kaalvoet

veldvuur van verganklikheid.
So kring heimlik
ons hart telkens terug

na wentelbaan van
slingerbestaan

om weer as ’n nuwe geslag

langs ou erfnisse te rus.

